
Tidak lamo pulo antoronyo,

lah datang urang nan punyo parak,

urang baduo laki bini,

tapi balain dari urang biaso,

tingginyo labiah tigo dapo,

kakinyo sagadang batang karambia,

pangka langan sagadang batang pisang,

bangso raksasa disabuik urang,

mukasuik kan maambiak hasia parak,

baiak jaguang jo mantimun,

dibawo karanjang sagadang rumah,

untuak bakeh jaguang jo mantimun.



Alah sampai di tai parak,

heran tacangang kaduonyo,

dilihek parak alah rusak,

mantimun lah habih pacah-pacah,

jaguang lah habih patah-patah,

sabuwah nan tidak elok lai,

bagai dilando angin badai

apokoh sabab karanonyo?



Alah dipareso kasuok jo ka kida,

apo panyabab parak hancua,

apokoh gajah atau ula gadang

tampaklah mukaluak saikua,

sadang lalok diateh batu,

heran tacangang raksasa nan baduo.



Lah bakato raksasa nan jantan :

"Hooooi, iko malah panyababnyo,

